
ANNOTATSIYA 

Ushbu maqolada boshlangʻich sinf oʻquvchilarining oʻquv faoliyati samaradorligini oshirish 

yoʻllari hamda zamonaviy ta`lim mazmuniga qoʻyilayotgan talablar haqida fikr yuritilgan. 

 

Kalit so‘zlar: boshlangʻich sinf, oʻquv faoliyati, innovatsion taraqqiyot, samaradorlik, sinf 

jamoasi. 

 

СПОСОБЫ ПОВЫШЕНИЯ ЭФФЕКТИВНОСТИ ОБРАЗОВАТЕЛЬНОЙ 

ДЕЯТЕЛЬНОСТИ УЧАЩИХСЯ НАЧАЛЬНОЙ ШКОЛЫ 

 

АННОТАЦИЯ 

В статье рассматриваются пути повышения эффективности учебной деятельности 

младших школьников и требования к современному содержанию образования. 

 

Ключевые слова: начальная школа, учебная деятельность, инновационное развитие, 

эффективность, классный коллектив. 

 

Mamlakatimiz innovatsion taraqqiyot yO‘lida shiddat bilan rivojlanib borayotgan bir davrda 

kelajagimiz davomchilari bO‘lgan yoshlarning ijodiy g’oyalari va ijodkorligini har tomonlama 

qO‘llab-quvvatlash, shu yO‘lda xalqaro tajribalarni O‘rganish muhim ahamiyatga egadir.[1] 

Maktab taʼlimi bolaning turmush tarzini, ijtimoiy mavqeini, sinf jamoasi va oila muhitidagi 

oʻrnini oʻzgartiradi. Yaʼni maktabgacha boʻlgan davrdagi oʻyin faoliyati oʻqish faoliyati bilan 

almashib, oʻquvchida masʼuliyat hissini uygʻotadi. Bunda boshlangʻich taʼlimning mazmuni 

oʻquvchining bilimlarini egallashga qiziqishi oʻz aqliy mehnat natijasidan qanoatlanish hissi 

bilan uzviy bogʻliqdir. Shu nuqtai nazardan, oʻquvchilarning egallagan bilim, koʻnikma va 

malakalarini muntazam nazorat qilib borish, hamda hayotda qo`llay olish qobiliyatini 

shakllantirish, oʻquvchilarning olayotgan bilimlaridagi boʻshliqlarini oʻz vaqtida toʻldira 

borish, iqtidorli oʻquvchilardagi intellektual potensialni muntazam rivojlanishiga shart-sharoit 

yaratish, oʻquvchilarni kattalar bilan hamkorlikda faoliyat koʻrsatishga qiziqtirish, ularning 

salomatliklarini muhofaza qilish va mustahkamlashga qaratilgan pedagogik yondashuvlar 

hamda tajribalarni boyitish, sinfdan tashqari pedago gik tadbirlar rejasini ishlab chiqish, oʻquv 

tarbiya jarayonida zamonaviy pedagogik texnologiyalardan, pedagogika fanining eng ilgʻor 

yutuqlaridan muntazam foydalanish, oʻqituvchilarning ota-onalar bilan hamkorlikdagi faoliyat 

yuritishlarini yoʻlga qoʻyish, boshlangʻich sinf oʻqituvchilarini qayta tayyorlash va 

malakalarini muntazam oshirib borishda zamonaviy usullardan foydalanish kabi vazifalarni 

amalga oshirishni nazarda tutadi.[2] 

Bugungi kunda boshlangʻich taʼlim konsepsiyasida mazkur tizimning maqsad va vazifalari 

aniq belgilab berilgan boʻlib, bolaning ongi va tafakkuri mavjud boʻlgan yashirin 

imkoniyatlarni aniqlash hamda rivojlantirish kichik maktab yoshidagi bolalarda taʼlimning 

dastlabki davridan boshlab yangi imkoniyatlarning oʻquv materialini muvaffaqiyatli 

oʻzlashtirishgagina emas, balki hayotiy muammolarni yechishga ham tayyorlaydi, 

oʻquvchilarda oʻrganish va taʼlim jarayoniga boʻlgan qiziqishini oshiradi. Mazkur masalaga oid 

aniq vazifalar qoʻyidagilarda oʻz aksini topgan: 

Boshlangʻich sinf oʻquvchilarida oʻqish, oʻrganish, oʻzlashtirgan bilimlarni qoʻllash va 

koʻnikmalarni shakllantirish; 

Boshlangʻich sinf oʻquvchilarida yuqori darajada shakllangan bilish jarayoniga, bilish 

faoliyatiga intilishni kuchaytirish. 

Demak, yuqoridagi vazifalardan shu narsa yaqqol namoyon 

boʻlmoqdaki, boshlangʻich sinf oʻquvchilarining oʻquv faoliyatiga qiziqish va moyilliklarini 

shakllantirish, shuningdek, intilishlarini oshirish muhim omillardan biri boʻlib, mazkur 

jarayonda oʻquvchining individual-psixologik xususiyatlarini inobatga olish uning asosi 

hisoblanadi, yaʼni boshlangʻich taʼlimning mazmun mohiyatini kashf etadi. Bunday 

yondashuvsiz taʼlimning boshlangʻich pogʻonasini sifat-samaradorligini oshirishga erishish 

mushkuldir.[3] 

Bu borada boshlangʻich sinf oʻquvchilarining oʻquv faoliyatiga 

qiziqishlarini shakllantirish maqsadida, oʻquv jarayoniga boshlangʻich taʼlim mazmunini 

integratsiyalashni targʻib qilish, yangi innovatsiyalarni kiritish, axborot kommunikativ 

texnologiyalardan unumli foydalanish natijasida taʼlim sifatini oshishiga erishiladi. 

Boshlangʻich sinf oʻquvchilarini oʻquv jarayoniga tayyorlashda oʻquvchilarning shaxsiy 

individual-psixologik xususiyatlarini hisobga olish, oʻquv jarayoniga jalb etishning pedagogik-

psixologik asosini tashkil etib, ularda oʻziga ishonch hissini shakllantiradi. 

Oʻquvchining irodasi oʻz psixik jarayonlarini sharoit talabi bilan ongli ravishda 

tormozlantirishda ayniqsa keraksiz his-tuygʻularni bosib turishda koʻrinadi. Baʼzan bolaning 

xulqi oʻqituvchida qonuniy ravishda gʻazab tugʻdiradi. Lekin, bunday vaziyatda oʻqituvchi 

oʻzini tutishi, vazmin boʻlishi kerak. 

Taʼlim jarayonining muvaffaqiyati koʻp jihatdan oʻqituvchining pedagogik qobiliyatiga va 

qiziqishiga bogʻliqdir. F.N.Gonobolinning taʼkidlashicha, oʻquvchining baʼzi psixik jarayonlari 



 
 

 

GALAXY INTERNATIONAL INTERDISCIPLINARY RESEARCH JOURNAL (GIIRJ) 
ISSN (E): 2347-6915 

Vol. 11, Issue 05, May (2023) 
 

666 

va xususiyatlari unda oʻqituvchi shaxsiga xos sifatlarning shunday kompleksini tashkil 

qiladiki, buni pedagogik qobiliyat desak mubolagʻa boʻlmaydi[4]. 

Pedagogik-psixologik taʼsir koʻrsatish metodikasi bolalarning ijtimoiy- foydali faoliyatni 

pedagogik jihatdan maqsadga muvofiq tarzda tashkil etish uchun foydalaniladigan vositalar 

tizimidan iboratdir. Bu vositalar tarbiyalanuvchi shaxsiga qaratilgan boʻlib, bolalarning xulq-

atvorini ragʻbatlantiradi, ularning qiyin va murakkab vazifalarini quvonch, ijodiy zavq- shavq 

manbaiga, har bir tarbiyalanuvchi oʻquvchining shaxsiy muddaolariga aylantiradi. Fan, u 

qanday fan boʻlishidan qatʼiy nazar, oʻz usullarini yoʻq narsadan yaratmaydi, ularni oʻylab 

topmaydi. U hayotdan, kishilar xulq-atvorining real omillarini, bolalar hayotini pedagogik-

psixologik jihatdan maqsadga muvofiq tarzda tashkil etish vazifalariga javob beradiganlarini 

tanlab oladi, taʼlimiy va tarbiyaviy ishda pedagogik-psixologik taʼsir koʻrsatish usullari sifatida 

qoʻllaydi. Xulosa oʻrnida aytish joizki, oʻqituvchi oʻquvchining ichki dunyosini tushinishi uchun 

psixologik bilimlarga yaxshi ega boʻlishi zarur. Bu oʻquvchining darsga qiziqtira olishi, oʻquv 

materiallarini tushuntira bilishi, oʻquvchining bilimlarini toʻgʻri baholay olishi, bolalarga ijobiy 

tarbiyaviy taʼsir koʻrsatishi, oʻquvchilar jamoasining mehnatini tashkil etib, ularga rahbarlik 

qila bilishi, pedagoglarga xos odobga ega boʻlishi, har bir oʻquvchi bilan individual muomalada 

boʻla olishidir. Shundagina u oʻquvchilarni oʻquv jarayoniga jalb eta oladi. 

